Uned 5
Dyw Nia ddim yn hoffi peintio!
Thema’r uned
Hoffterau ac anhoffterau plant ac oedolion; gweithgareddau hamdden
Iaith sy’n codi
Dw i’n hoffi...



Dw i ddim yn hoffi...
Mae e/hi’n hoffi...


Dyw e/hi ddim yn hoffi...

Beth wyt ti/dych chi’n hoffi?

Beth mae e/hi’n hoffi?

Wyt ti/dych chi’n hoffi...?

Ydw/Nac ydw/Ydyn/Nac ydyn

Pwy yw’r rhain?


[Siôn a Siân] ydyn nhw

Beth maen nhw’n hoffi wneud?
Maen nhw’n hoffi...
Adnoddau i’w paratoi
· Cardiau fflach gweithgareddau: darllen, mynd i’r parc, golchi’r llestri, nofio, smwddio, gwrando ar gerddoriaeth, cadw’n heini, mynd allan/mas ar y beic, siopa, cerdded, garddio, cwrdd â ffrindiau, lliwio.  Bydd angen rhai gyda mwy nag un person ynddynt ar gyfer Cam 6.
Canllaw amseru
Adolygu Uned 4, Geirfa Uned 5
15 munud

Bloc 1




10 munud
Bloc 2




15 munud
Bloc 3




10 munud
Bloc 4




15 munud

Bloc 5 + ymarfer


15 munud
Seiniau’r Gymraeg


5 munud
Deialog



10 munud
Cân




5 munud

Gwaith cartref, geirfa Uned 6

15 munud
Nodiadau

Mae’r uned hon yn parhau gyda’r Presennol, gan gyflwyno’r 3ydd person unigol negyddol Dyw e/hi ddim.  Mae’r ateb byr Ydyn ar gyfer y person cyntaf lluosog Dyn ni yn codi yma am y tro cyntaf.  Adeiledir hefyd ar Pwy yw hwn/hon? gan ychwanegu Pwy yw’r rhain? [Siôn a Siân] ydyn nhw.
Camau
Adolygu Uned 4 a mynd dros eirfa Uned 5
Dilyn y drefn arferol 

1. Bloc 1

Tiwtor i arddangos y cardiau fflach gweithgareddau, gan sicrhau bod pawb yn gallu eu henwi cyn dechrau drilio Dw i’n hoffi ac wedyn Dw i ddim yn hoffi gan ddilyn trefn eisiau yn Uned 1.  Rhoi’r cardiau ar y bwrdd gwyn (neu ddefnyddio’r taflunydd, neu ddosbarthu cardiau bach); arddangos y dasg ymarfer, a pharau i fynd drwyddi.
2. Bloc 2

Arddangos y cardiau fflach eto, gan fodelu un frawddeg Mae e’n hoffi ac un frawddeg Mae hi’n hoffi, gan gymell y myfyrwyr i roi brawddeg ar gyfer pob cerdyn arall.  Modelu Dyw e ddim yn hoffi a Dyw hi ddim yn hoffi.  Tynnu sylw at y ffaith bod gair gwahanol yn dechrau brawddeg negyddol, yn wahanol i Dw i’n hoffi/ddim yn hoffi.  Gofalu bod y myfyrwyr yn ynganu’r gwahaniaeth yn eglur rhwng Dyw hi a Dw i.
Ymarfer: troi at y llyfr cwrs, gan fynd drwy esiampl gyda’r dosbarth cyfan cyn dechrau’r dasg.

3. Bloc 3

Cyflwyno a drilio’r patrwm.  Holi ac ateb tiwtor/myfyriwr 5-7 tro gyda Beth wyt ti’n hoffi?  Dw i’n hoffi [nofio] cyn symud at y trydydd person (ond heb roi mwy na 2-3 munud iddo).  Argymhellir defnyddio llun merch/menyw a bachgen/dyn i ddrilio’r 3ydd person.  Gellir drilio cwestiwn ac ateb gyda’r cardiau fflach gweithgaredd.
Ymarfer: mynd drwy esiampl gyda’r dosbarth cyfan cyn dechrau’r dasg.  Os nad yw myfyrwyr yn cofio hoffterau/anhoffterau ei gilydd, eu cymell i ddefnyddio eu dychymyg i lunio brawddegau!
4. Bloc 4

Cyflwyno a drilio’r brawddegau, gan ddechrau gydag atebion unigol Ydw.  Atgoffa bod ti bob amser yn cyfeirio at un person, tra bo chi yn gallu cyfeirio at un neu fwy – Ydyn yw’r ateb (sydd wedi codi eisoes: gall olygu Yes, they are/do, neu Yes we are/do.  Gellid drilio cwestiwn ac ateb Ydych chi’n hoffi [chwarae gyda tedi]? Ydyn/Nac ydyn drwy gymell parau i ateb gyda’i gilydd, gan bwyntio bawd i fyny neu i lawr i ddangos iddynt p’un ai dylent roi ateb cadarnhaol ynteu un negyddol.
Ymarfer: mynd drwy esiampl gyda’r dosbarth cyfan cyn dechrau’r dasg.  
5. Bloc 5

Cyflwyno a drilio’r patrwm gyda chardiau fflach
Ymarfer a gweithgaredd asesu
6. Ynganu
Does dim pwynt penodol o ran ynganu, ond dyma gyfle eto i ymarfer rhai seiniau trafferthus ac i ymgyfarwyddo â lleoedd yng Nghymru wrth wneud.  Gellid cynnwys dríl syml a’r tiwtor yn dweud yr enwau lleoedd yn Saesneg, a’r myfyrwyr yn eu hailadrodd yn Gymraeg.  Rhai pwyntiau:
Merthyr, Caer... ac Aber...
ynganu’r r yn glir bob tro
Llan...



Ll nid L


Llandudno 


u Gymraeg, nid u Saesneg
Caerleon


Sylw i’r eo
Trallwng, Dolgellau

Sylw i’r ll

Abertawe


Sylw i’r e olaf
Porth-cawl


aw, nid ô
7. Deialog 
8. Cân 
Geirfa 
Gwaith Cartref

Dilyn y drefn arferol 
Geirfa uned 6

tacluso



to tidy up


bowlio deg
     ten-pin bowling
rhedeg o gwmpas

to run around


chwaraeon
     sports, games
sgïo



to ski



pwdin


pudding
chwarae gêmau bwrdd
to play board games

sglodion

chips
ysgrifennu


to write
darllen stori


to read a story
iard yr ysgol


the school yard
si-so



seesaw
siglen



swing
llithren



slide
ffrâm ddringo


climbing frame
· tacluso, o, sgïo, si-so, ddringo, bowlio – o, nid ow
· gwmpas, darllen, ysgol, siglen, llithren, sglodion – ynganiad llawn i’r llafariad olaf

· bwrdd, iard – sylw i’r r
· ddringo – ng feddal, nid fel Bangor
· deg – e hir

· chwaraeon – ei, nid ai
